
Data ta’ Din id-Decizjoni: 24 ta’ Frar 2025

L-liment

1. Fit-12 ta’ Frar 2024, il-Prof. Arnold Cassola (I-llmentatur) kiteb lil dan I-
Ufficcju u qal:

Nixtieq nigbed Il-attenzjoni tieghek li, minkejja li fl-2022 il-Prim Ministru
Abela xtara art fix-Xewkija, Ghawdex, li swiet 180,000 ewro, din l-ispiza
ma gietx riflessa fid-dikjarazzjoni tal-assi tal-Prim Ministru ghall-2022,
imdahhla f'Marzu 2023.

Mhux talli hekk, imma sahansitra l-assi tal-Prim Ministru ghall-2022
zdiedu bi ftit meta mqgabbla mal-2021, minkejja li ma kien hemm |-ebda
dhul zejjed iddikjarat.

Billi I-Prim Ministru ma ghandux id-doni tal-“magician” Houdini, ikun
ghaqli li Dr Abela jispjega car lit-taxpayer Malti I-origini ta’ din I-
“unexplained wealth”.

2. L-llmentatur hemez mal-ilment tieghu kopji parzjali tad-dikjarazzjonijiet
tal-assi tal-Prim Ministru ghas-snin 2021 u 2022. Huwa rrefera wkoll ghal
artiklu intitolat “Abela fails to explain discrepancy in personal wealth

declarations”, li gie ppubblikat mill-gurnal elettroniku The Shift fil-11 ta’ Frar
2024.! L-ilment huwa anness ma’ din id-decizjoni bhala d-Dokument A.

3. L-ghada, 13 ta’ Frar 2024, I-limentatur rega’ kiteb lil dan |-Ufficcju. Huwa
annetta kuntratt ta’ akkwist ta’ art fix-Xewkija ghas-somma ta’ €180,000. L-
lImentatur gal li minn dan il-kuntratt johrog car:

1. Li l-art in kwistjoni, mixtrija fl-2022, kienet sa dak iz-zmien proprjeta
totalment distinta u separata mid-dar fix-Xewkija mixtrija mill-konjugi
Abela fl-2012, jigifieri 10 snin gabel.

2. Li I-On. Prim Ministru, Dr Robert Abela, flimkien ma’ martu Dr Lydia
Abela, huwa I-propjetarju I-gdid, mill-2022, ta’ din I-art maghrufa bhala
“Ta’ Hanzira”, u ghaldagstant din il-proprjeta immobbli gdida tieghu
kellha tigi mnizzla fid-dikjarazzjoni tal-assi 2022.

4. Dan il-messagg huwa anness ma’ din id-decizjoni bhala d-Dokument B.

Il-Kuntest

5. Kull ministru u segretarju parlamentari huwa obbligat jaghmel
dikjarazzjoni tal-assi u d-dhul tieghu sal-ahhar ta’ Marzu ta’ kull sena. Fiha
ghandu jghid x’assi kellu fil-31 ta’ Dicembru tas-sena ta’ gabel, u xi dhul kellu
matul I-istess sena. Hija prattika stabbilita li dawn id-dikjarazzjonijiet jitgieghdu
fuqg il-mejda tal-Kamra tad-Deputati. B’hekk isiru accessibbli mis-sit elettroniku
tal-Parlament.?

6. Fil-11 ta’ Frar 2024, permezz tal-artiklu li rrefera ghalih I-limentatur, The
Shift irrapportat li f'April tal-2022 il-Prim Ministru xtara bi¢¢a art fix-Xewkija,
Ghawdex, izda ma nkludiex din I-art fid-dikjarazzjoni tal-assi tieghu ghas-sena
2022. The Shift qalet li din I-art kienet separata minn zewg propjetajiet ohra
fix-Xewkija li I-Prim Ministru xtara flI-2010 u 1-2023.

! Dan l-artiklu huwa ac¢cessibbli minn https://theshiftnews.com/2024/02/11/abela-fails-
to-explain-discrepancy-in-personal-wealth-declarations/.

Din il-prattika ma gietx segwita fir-rigward tal-aktar dikjarazzjonijiet tal-assi ricenti tal-
ministri, jigifieri dawk ghas-sena 2023. Fit-30 ta’ Jannar 2025 dan |-Uffi¢¢ju kiteb lill-
Prim Ministru sabiex iheggu jipprezentahom fil-Parlament. L-ittra ta’ dan I-Ufficcju hija
accessibbli minn https://standardscommissioner.mt/wp-content/uploads/letter-to-
pm-2025-01-30-mt.pdf. Pero din il-kwistjoni m’ghandhiex x’tagsam mal-ilment taht
konsiderazzjoni hawn.



https://theshiftnews.com/2024/02/11/abela-fails-to-explain-discrepancy-in-personal-wealth-declarations/
https://theshiftnews.com/2024/02/11/abela-fails-to-explain-discrepancy-in-personal-wealth-declarations/
https://standardscommissioner.mt/wp-content/uploads/letter-to-pm-2025-01-30-mt.pdf
https://standardscommissioner.mt/wp-content/uploads/letter-to-pm-2025-01-30-mt.pdf

7. The Shift qalet li I-art fix-Xewkija swiet €180,000 lill-Prim Ministru, izda
meta qabblet id-dikjarazzjoni tieghu ghas-sena 2022 ma’ dik ghas-sena ta’
gabel, ma sabet ebda tnaqgqis fl-assi tieghu li jikkorrispondi ma’ dan l-ammont.
Anzi, l-ammont ta’ flus |i ddikjara bhala bilanc¢i f'kontijiet bankarji u
investimenti zdied fl-2022.

8. F’kummenti li ta lill-gurnal The Times aktar tard, il-Prim Ministru ¢ahad li
kien halla xi propjeta barra mid-dikjarazzjoni tal-assi tieghu. Huwa qal li kien
xtara propjeta wahda fix-Xewkija permezz ta’ diversi kuntratti, u ghalhekk ma
kienx obbligat jiddikjara kull parti mixtrija minnu separatament. Indika wkoll li
l-propjeta nxtrat b’fondi tal-mara tieghu.3

ll-kompetenza ta’ dan I-Uffi¢¢ju biex jinvestiga l-ilment

9. L-ilment jigbor fih tliet allegazzjonijiet:

(i) i I-Prim Ministru naqas li jiddikjara propjeta akkwistata minnu fI-2022
fid-dikjarazzjoni tal-assi tieghu ghall-istess sena, li giet ippreparata minnu
f’"Marzu tal-2023;

(ii)  li I-Prim Ministru nagas li jiddikjara flejjes, investimenti jew assi ohra li
huma s-sors tal-fondi li ntuzaw ghall-akkwist tal-propjeta in kwistjoni; u

(iii)  li dawn il-flejjes, investimenti jew assi ohra huma “unexplained wealth”,
jigifieri gejjin minn attivitajiet mhux maghrufa.

10. L-ewwel u t-tieni allegazzjonijiet jagghu fil-kompetenza ta’ dan |-Ufficcju,
billi I-artikolu 13(1)(a) tal-Att dwar Standards fil-Hajja Pubblika (il-kapitolu 570
tal-ligijiet ta’ Malta) jimponi fuq is-sottoskritt id-dmir li “jezamina u jekk ikun
mehtieq jivverifika, dawk id-dikjarazzjonijiet li jkollhom x’jagsmu ma’ dhul jew
attiv, jew interessi jew beneficcji ohra ta’ kull xorta ta’ persuni li ghalihom
japplika dan I-Att, li ghandhom id-dmir li jaghmlu dawk id-dikjarazzjonijiet kif
jista’ jkun provdut taht dan I-Att jew kull ligi ohra”. Dan naturalment jinkludi d-
dikjarazzjonijiet tal-assi tal-ministri.

11. Ghandu izda jigi ¢éarat li l-iskrutinju ta’ dikjarazzjonijiet tal-assi huwa
rwol separat minn dak tal-investigazzjoni ta’ Imenti. Id-dmir tas-sottoskritt li
jinvestiga Imenti johrog mill-artikolu 13(1)(b) tal-Att, li jghid li I-Kummissariju

3 Ara https://timesofmalta.com/article/factcheck-how-many-xewkija-properties-robert-

abela-own.1084378.



https://timesofmalta.com/article/factcheck-how-many-xewkija-properties-robert-abela-own.1084378
https://timesofmalta.com/article/factcheck-how-many-xewkija-properties-robert-abela-own.1084378

ghall-Istandards ghandu “jinvestiga b’inizjattiva tieghu jew fuq allegazzjoni bil-
miktub ta’ xi persuna xi kwistjoni allegata li tikser kull dmir statutorju jew etiku
ta’ kull persuna li ghaliha jkun japplika dan I-Att”. Ghalhekk |-ilment prezenti
ged jigi kkunsidrat taht I-artikolu 13(1)(b) tal-Att. Qeghda ssir referenza ghall-
artikolu 13(1)(a) biss ghaliex jelimina kull dubju li I-veracita tad-dikjarazzjonijiet
tal-assi tal-ministri hija materja li taga’ fil-kompetenza ta’ dan I-Ufficc¢ju, u
allura dan |-Uffi¢¢ju jista’ jikkonsidra Imenti dwar din fost materji ohra.

12. Mill-banda l-ohra, it-tielet allegazzjoni mhix fil-mansjoni ta’ dan |-Ufficcju
izda tal-Financial Intelligence Analysis Unit (FIAU), awtorita mwaqqgfa b’ligi
ohra li ghandha s-sahha legali, il-konoxxenza teknika u I-mezzi kollha biex
tinvestiga sitwazzjonijiet simili ta’ kull persuna. Ma hemmx dubju li I-intenzjoni
tal-legizlatur meta llegizla dik il-ligi kienet li tkun dik l-istituzzjoni li tinvestiga
allegazzjonijiet bhal din.

13. Fdan il-kuntest issir referenza ghas-sentenza tal-Qorti tal-Appell
(Superijuri) fl-ismijiet Emmanuele Micallef v. Vincent Scerri (15 ta’ Mejju 1953,
Kollez. Vol. XXXVII P. |, p. 179):

[...] billi hija regola ta’ interpretazzjoni li ebda ligi ma ghandha titgies
kontradittorja fiha nnifsiha, meta jkun hemm dubju fug hekk, huwa
kompitu tal-gudikant li jindaga u jinterpreta s-sens skont Il-intenzjoni tal-
legizlatur u b’quddiem ghajnejh ir-ragunijiet li gieghlu lil-legizlatur
jiddetta I-ligi. Il-gudikant ghalhekk ghandu jirrikorri ghall-“mens legis”
biex jaghti dik I-interpretazzjoni li tikkorrispondi ghall-ispirtu informatur
tal-ligi [...]

14. Intqal ukoll mill-Qrati taghna (Emmanuele Bonello vs. Edward Percy
Larchin 15 ta’ Dicembru 1945, Kollez. Vol. XXXILi, p. 312) Ii:

[...] huwa anki dover preciz tal-gudikant illi, minhabba dawk ic-Cirkostanzi
specjali tal-kaz, jara x’inhi I-probabbli intenzjoni tal-legizlatur f'dawn il-
kazijiet, u japplika dispozizzjoni u jinterpretaha b’mod i jista’
jirrikonciliagha mal-ligijiet I-ohra, biex l-applikazzjoni taghha ma tigix
ingusta [...]

L-indagni ta’ dan I-Uffic¢ju

15. Fil-21 ta’ Frar 2024, dan I-Uffi¢¢ju kiteb lill-Prim Ministru biex jirreferilu
z-zewg messaggi tal-llmentatur u jitlob il-veduti tieghu dwarhom bil-ghan li

jinvestiga l-allegazzjonijiet (i) u (ii). L-ittra ta’ dan I-Uffi¢cju hija annessa bhala
d-Dokument C.

16.

17.

[I-Prim Ministru wiegeb fil-15 ta’ Marzu 2024 (Dokument D). Huwa gal:

lkun xieraqg, qabel it-twettiq ta’ kull xorta ta’ indagini dwar I-ilment
odjern, illi jsir l-accertament mehtieg dwar jekk I-ilment [...] tressagx
quddiemek tempestivament, u ghalhekk entro t-terminu statutorju ta’
tletin (30) jum tax-xoghol mahsub fl-artikolu 14(2) tal-Att dwar |I-
Istandards fil-Hajja Pubblika, Kap 570. [...]

lI-harsien tat-termini statutorji jikkostitwixxi materja ta’ ordni pubbliku,
li mhijiex derogabbli jew mod iehor rinunzjabbli. Dan hu terminu

perentorju li dwaru ma hemmx possibilita ta’ proroga, u lanqas ta
sospensjoni jew interruzzjoni.

In-nuqqas ta’ harsien tal-istess, li jimporta d-dekadenza tal-ilment,
jikkostitwixxi materja sollevabbli ex officio, u li ghal kull buon fini u effett
tal-ligi ged tigi formalment sollevata.

[I-Prim Ministru rrefera ghal xi sentenzi tal-qorti in konnessjoni ma’ dawn

il-punti. Huwa annetta wkoll kitba ppubblikata fl-14 ta’ Novembru 2023 minn
Mark Camilleri fil-blog tieghu taht it-titlu “Robert Abela bought €315,000 worth
of land in Xewkija in under two years with undeclared capital”.* Din il-kitba

tanalizza d-dikjarazzjonijiet tal-assi tal-Prim Ministru u tallega li I-Prim Ministru

xtara l-art fix-Xewkija b’fondi mhux iddikjarati minnu.

Konsiderazzjonijiet dwar il-preskrizzjoni tal-ilment

18.

L-artikolu 14 tal-Att dwar Standards fil-Hajja Pubblika jghid hekk:

14. (1) Ebda haga f'dan [|-Att ma ghandha tippermetti lill-
Kummissarju li jinvestiga xi allegazzjoni fug xi att li gara qgabel id-data
meta dan I-Att jibda jsehh [jigifieri t-30 ta’ Ottubru 2018].

Din il-kitba issa tidher bhala rapport fil-gurnal elettroniku The Maltese Herald, li ha
post il-blog tas-Sur Camilleri, u hija acc¢essibbli minn
https://themalteseherald.com/2023/11/14/robert-abela-bought-e315000-worth-of-
land-in-xewkija-in-two-years-with-undeclared-capital/.



https://themalteseherald.com/2023/11/14/robert-abela-bought-e315000-worth-of-land-in-xewkija-in-two-years-with-undeclared-capital/
https://themalteseherald.com/2023/11/14/robert-abela-bought-e315000-worth-of-land-in-xewkija-in-two-years-with-undeclared-capital/

(2) Ma ghandhiex tittiehed konjizzjoni ta’ Iment taht dan |-Att
kemm-il darba dak I-ilment ma jsirx sa mhux aktar tard minn tletin jum
tax-xoghol minn dakinhar li fih min jaghmel I-ilment kien jaf bil-fatt li ta
lok ghall-ilment jew minn sena minn meta jkun sehh il-fatt li jkun ta lok
ghall-ilment, skont liema data tigi l-ewwel.

19. Fappell ricenti (25 ta’ April 2024) fl-ismjiet Cassar vs Polidano Brothers
Limited, il-Qorti tal-Appell (Superjuri) galet hekk:

Huwa xieraq li jigi mfakkar li t-termini legali huma ta’ ordni pubbliku u
ghalhekk, galadarba I-atturi ressqu t-twegiba taghhom wara t-terminu
perentorju ta’ ghoxrin jum li kien japplika f’dan il-kaz, din il-Qorti mhijiex
sejra tqis is-sottomissjonijiet maghmula fit-twegiba taghhom (ara f'dan
is-sens is-sentenzi fl-ismijiet Paola Galea et v. John Cauchi et maqtugha
mill-Qorti tal-Appell fis-26 ta’ Marzu, 2010, C. Fino & Sons Ltd et v
Saviour Buttigieg nomine deciza mill-Qorti tal-Appell fit-30 ta’ Lulju,
2010 u Bettina Vossberg pro et nomine v. Equinox International Limited
et moghtija mill-Qorti tal-Appell fid-9 ta’ Novembru, 2012).

20. F’dan il-kaz, dokument prodott mill-Onor. Prim Ministru datat 14 ta’
Novembru 2023 jindika li blogger partikolari xandar artiklu rigwardanti propju
I-materja li dwarha sar l-ilment. Dan ghalhekk jindika li din il-materja kienet fid-
dominju pubbliku zgur f'dik id-data. Is-sottoskritt jagbel mal-Kummissarju
ghall-Istandards precedenti, li qal f’decizjoni moghtija minnu li “Meta fatt ikun
gie rapportat fil-midja, huwa ragonevoli li wiehed jassumi li I-llmentatur sar jaf
b’dak il-fatt dakinhar li gie rapportat.”> Madankollu I-llmentatur ressaq |-
ilment tieghu tliet xhur wara, cioe fit-12 ta’ Frar 2024, meta deher artiklu f'sit
elettroniku iehor li hu fil-fatt ghamel riferenza ghalih.

21. Ma hemmx dubju li I-fatt li dwaru tressaq Il-ilment kien fid-dominju
pubbliku ghal aktar mill-perjodu preskrittiv ta’ tletin jum tax-xoghol (jigifieri
madwar sitt gimghat), tant li blogger iehor xandru kif issemma. Ghalhekk ai
termini tal-artikolu 14(2) tal-Att, I-ilment huwa preskritt.

22. Dan huwa minghajr pregudizzju ghall-process ta’ skrutinju tad-
dikjarazzjonijiet tal-assi li dan I-Uffi¢¢ju huwa obbligat jaghmel skont I-artikolu
13(1)(a) tal-Att. Dan il-process huwa separat minn dak tal-investigazzjoni ta’

5 Decizjoni datata 24 ta’ Gunju 2021 |i m’ghandux jigi investigat |-ilment numru 098,
paragrafu 15.



H

Kummissarju ghall-Istandards
fil-Hajja Pubblika

Imenti, li kif diga ntqgal isehh taht dispozizzjoni differenti tal-Att. Ghalhekk it-
termini ta’ preskrizzjoni inkorporati fl-artikolu 14(2) ma japplikawx ghall-
iskrutinju tad-dikjarazzjonijiet tal-assi minn dan |-Ufficcju.

23. Is-sottoskritt itenni I-preokkupazzjoni li diga esprima fil-passat dwar it-
termini qosra ta’ preskrizzjoni imposti mill-Att dwar Standards fil-Hajja
Pubblika fir-rigward tal-investigazzjoni ta’ Imenti. Difficli wiehed jifhem ghaliex
gew imposti dawn it-termini fuq ksur ta’ etika meta I-preskrizzjoni tnehhiet
ghal kollox minn fuq reati ta’ korruzzjoni politika li, bhala reati kriminali li
jistghu iwasslu ghal sentenza ta’ habs, huma ferm aktar gravi. Is-sottoskritt
jappoggja bis-shih  ir-rakkomandazzjoni  tal-Organizzazzjoni  ghall-
Kooperazzjoni u I-lzvilupp Ekonomiku (I-OECD) li t-termini ta’ preskrizzjoni fl-
Att dwar Standards fil-Hajja Pubblika ghandhom jigu estizi.®

24. F'dan il-kuntest is-sottoskritt josserva li meta |-Att dwar Standards fil-
Hajja Pubblika tressaq fil-Parlament bhala abbozz fl-2014, |-artikolu 14 tieghu
kien jghid hekk:

14. (1) Ebda haga fdan I|-Att ma ghandha tippermetti lill-
Kummissarju li jinvestiga xi allegazzjoni fuq xi att li gara qabel id-data
meta dan I-Att jibda jsehh.

(2) Ma ghandhiex tittiehed konjizzjoni ta’ allegazzjoni taht dan |-
Att kemme-il darba din I-allegazzjoni ma ssirx mhux iktar tard minn sentejn
mill-jum li fih min jaghmel I-allegazzjoni sar jaf bil-kwistjonijiet li jkun ged
jallega dwarhom; izda |-Kummissarju jista’ jmexxi investigazzjoni fuq
allegazzjoni li ma tkunx saret matul dak iz-Zzmien jekk huwa jqis li jkun
hemm cirkostanzi specjali li jkunu jiggustifikaw li ssir dik |-
investigazzjoni.”

25. L-abbozz kien jahseb ghal perjodu ta’ preskrizzjoni ta’ sentejn li jibdew
minn meta l-ilmentatur isir jaf bl-agir li jrid jilmenta dwaru. Ma kienx hemm
limitu marbut ma’ meta attwalment isehh l-agir, basta jsehh meta I-Att ikun

Ara I-pagni 55 u 56 tar-rapport Public Integrity in Malta: Improving the Integrity and
Transparency Framework for Elected and Appointed Officials (Ottubru 2023),
accessibbli minn https://www.oecd.org/en/publications/public-integrity-in-

malta Oecc469e-en.html.

Ara |-abbozz numru 63 tat-tnax-il legizlatura, accessibbli minn
https://www.parlament.mt/media/37244/bill-63-standards-in-public-life-bill.pdf.



https://www.oecd.org/en/publications/public-integrity-in-malta_0ecc469e-en.html
https://www.oecd.org/en/publications/public-integrity-in-malta_0ecc469e-en.html
https://www.parlament.mt/media/37244/bill-63-standards-in-public-life-bill.pdf

sar effettiv. Dan kien terminu ta’ preskrizzjoni hafna aktar ragonevoli minn
dawk li hemm fl-Att illum.

26. L-abbozz gie diskuss fid-dettall fil-Kumitat tal-Parlament ghall-
Konsiderazzjoni ta’ Abbozzi ta’ Ligi fit-13 ta’ Frar 2017. Kien dakinhar li I-
artikolu 14 gie emendat u sar kif inhu llum. Din I-emenda giet approvata mill-
membri tal-Kumitat unanimament u minghajr ebda diskussjoni.2 Ghalhekk
mhux maghruf ghalfejn gew introdotti t-termini qosra ta’ preskrizzjoni li hemm
fis-sehh illum. Huma I-membri tal-Kumitat ta’ dak iz-zmien |i jistghu jitfghu
dawl fug dan.

Konkluzjoni

27. Ghar-ragunijiet moghtija fuq, is-sottoskritt iddecieda ai termini tal-
artikolu 17(1) tal-Att dwar Standards fil-Hajja Pubblika li dan I-ilment ma jistax
ikompli jigi investigat.

28. Din id-decizjoni ged tintbaghat lill-llmentatur ghall-finijiet tal-artikolu
17(3) tal-Att, kif ukoll lill-Prim Ministru Robert Abela bhala I-persuna li dwarha
sar l-ilment.

29. Dan id-dokument jirrapprezenta decizjoni li mhux se ssir investigazzjoni
ulterjuri, u mhux rapport dwar l-ezitu ta’ investigazzjoni. Ghaldagstant,
b’konformita mal-pro¢edura magbula fil-Kumitat Permanenti tal-Parlament
dwar I-Istandards fil-Hajja Pubblika, dan id-dokument mhux se jigi ppubblikat
minn dan |-Uffi¢cju.

Prim Imhallef Emeritu Joseph Azzopardi
Kummissarju ghall-Istandards fil-Hajja Pubblika

8 Ara |-pagna 11 tat-traskrizzjoni tal-laggha tal-Kumitat, acéessibbli minn
https://www.parlament.mt/en/12th-leg/consideration-of-bills-committee/kun-132-
13022017-0630-pm/.

Dokumenti Annessi

Dokument A Email datata 12 ta’ Frar 2024 minghand il-Prof. Arnold Cassola.
Dokument B Email datata 13 ta’ Frar 2024 minghand il-Prof. Cassola.
Dokument C Ittra lill-Prim Ministru datata 21 ta’ Frar 2024.

Dokument D Ittra datata 15 ta’ Marzu 2024 minghand il-Prim Ministru.



DOKUMENT A

From: Arnold Cassola

To: Charles Polidano - Office of the Commissioner for Standards in Public Life

Subject: Talba investigazzjoni: Diskrepanza ta" madwar 180, 000 ewro fid-dikjarazzjonijiet tal-Prim Ministru Abela
Date: 12 February 2024 09:59:47

Attachments: PMs-declaratin-for-end-of-2021.webp

Diskrepanza ta' madwar 180, 000 ewro fid-dikjarazzjonijiet tal-Prim Ministru Abela

Ghaziz Kummissarju Azzopardi,

Nixtieq nigbed l-attenzjoni tieghek li, minkejja 1i f1-2022 il-Prim Ministru Abela xtara art
fix-Xewkija, Ghawdex, li swiet 180,000 ewro, din I-ispiza ma gietx riflessa fid-
dikjarazzjoni tal-assi tal-Prim Ministru ghall-2022, mdahhla fMarzu 2023.

Mhux talli hekk, imma sahansitra l-assi tal-Prim Ministru ghall-2022, zdiedu bi ftit meta
mqabbla mal-2021, minkejja li ma kien hemm 1-ebda dhul Zejjed iddikjarat.

Billi 1-Prim Ministru ma ghandux id-doni tal-"magician" Houdini, ikun ghagqli li Dr
Abela jispjega car lit-taxpayer Malti l-origini ta' din 1-"unexplained wealth".

Ghall-fini tal-investigazzjoni tieghek, qieghed nibghatlek id-dikjarazzjonijiet ta' assi ta'
Dr Abela ghas-sena 2021 u 2022 kif ukoll link ghall-artiklu li deher f'theshiftnews.

https://theshiftnews.com/2024/02/11/abela-fails-to-explain-discrepancy-in-personal-
wealth-declarations/

Nirringrazzjak u nselli ghalik.
Arnold Cassola

Arnold Cassola


https://theshiftnews.com/2024/02/11/abela-fails-to-explain-discrepancy-in-personal-wealth-declarations/
https://theshiftnews.com/2024/02/11/abela-fails-to-explain-discrepancy-in-personal-wealth-declarations/

DOKUMENT B

From: Arnold Cassola

To: Charles Polidano - Office of the Commissioner for Standards in Public Life

Subject: Re: Talba investigazzjoni: Diskrepanza ta" madwar 180, 000 ewro fid-dikjarazzjonijiet tal-Prim Ministru
Abela

Date: 13 February 2024 01:47:26

Nirringrazzjak, Sur Direttur Polidano.
Hawnhekk qieghed inzidlek dokument iehor.
Dan huwa I-kuntratt ta' akkwist tal-art maghrufa bhala 'Ta' Hanzira" fix-Xewkija,
Ghawdex. Il-kuntratt huwa redatt minn nutar pubbliku.
Minn dan id-dokument johrog car:

1 Li I-art in kwistjoni, mixtrija f1-2022, kienet sa dak iz-zmien proprjeta totalment distinta
u separata mid-dar fix-Xewkija mixtrija mill-konjugi Abela f1-2012, jigifieri 10 snin qabel.

2. Li 1-On. Prim Ministru, Dr Robert Abela, flimkien ma' martu Dr Lydia Abela, huwa I-
propjetarju 1-gdid, mill-2022, ta' din I-art maghrufa bhala "Ta' Hanzira, u ghaldagstant din
il-proprjeta immobbli gdida tieghu kellha tigi mnizzla fid-dikjarazzjoni tal-assi 2022.

Nirringrazzjak mill-gdid u nselli ghalik.
Arnold Cassola.

On Mon, 12 Feb 2024, 20:35 Charles Polidano - Office of the Commissioner for Standards
in Public Life, <charles.polidano@standardscommissioner.mt> wrote:

Prof Cassola
Dan l-ilment gie riferut ghall-attenzjoni tal-Kummissarju ghall-Istandards.

Charles Polidano
Direttur Generali
Ufficcju tal-Kummissarju ghall-Istandards fil-Hajja Pubblika

From: Arnold Cassol <

Sent: Monday, February 12, 2024 09:58

To: Charles Polidano - Office of the Commissioner for Standards in Public Life
<charles.polidano@standardscommissioner.mt>

Subject: Talba investigazzjoni: Diskrepanza ta' madwar 180, 000 ewro fid-dikjarazzjonijiet tal-
Prim Ministru Abela

Diskrepanza ta' madwar 180, 000 ewro fid-dikjarazzjonijiet tal-Prim Ministru Abela
Ghaziz Kummissarju Azzopardi,

Nixtieq nigbed l-attenzjoni tieghek li, minkejja 1i f1-2022 il-Prim Ministru Abela xtara
art fix-Xewkija, Ghawdex, li swiet 180,000 ewro, din l-ispiza ma gietx riflessa fid-
dikjarazzjoni tal-assi tal-Prim Ministru ghall-2022, mdahhla fMarzu 2023.

Mhux talli hekk, imma sahansitra l-assi tal-Prim Ministru ghall-2022, zdiedu bi ftit
meta mqgabbla mal-2021, minkejja li ma kien hemm I-ebda dhul Zejjed iddikjarat.

Billi 1-Prim Ministru ma ghandux id-doni tal-"magician" Houdini, ikun ghaqli li Dr
Abela jispjega car lit-taxpayer Malti l-origini ta' din 1-"unexplained wealth".

Ghall-fini tal-investigazzjoni tieghek, qieghed nibghatlek id-dikjarazzjonijiet ta' assi ta'

Tlettax (13) 1a* April clfejn u tnejn u ghoxrin (2022)
Bejgh maghmul minn:
Eugene Bajada, bin Anthony Bajada u I-mejta Evangelista nee Debrincat, mwieled Rabat,
Ghawdex fit-tmienja u ghoxrin (28) 1a* Ottubeu cIf disa’ mija u disgha u sittin (1969) u
residenti Xewkija, Ghawdex: Karta tal-ldentita nume [l martv Maria Bajada, biat
Joseph Cauchi u l-mejta Josephine nee Attard, mwiclda Attard, Malta fis-sbatax (17) ta’
April ¢lf disa” mija u tlicta u sebghin (1973) u residenti Xewkija, Ghawdex: Karta tal-
Identita numru
Brian Magro, bin Carmelo Magro u Josephine nee Buttitgieg, mwicled Rabat, Ghawdex,
fit-tmicnja u ghoxrin (28) ta’ Settembru elf disa’ mija u disgha u sebghin (1979) v residenti
Xewkija, Ghawdex: Karta tal-identita numm*u martu Karen Magro, bint Joseph
Cauchi u l-mejta Josephine nee Attard, mwic . Ghawdex fis-sinta (6) 12’ Dicembru
elf disa® mija u disgha u sebghin (1979) u residenti Xewkija, Ghawdex: Karta tal-Identita
numru
ll-kumpanija Micsav Limited, nummi 12* registrazzjoni C14475 u b'indirizz registrat
‘Thyme’, By the Bastion Road, Rabat, Ghawdex;

- .ﬂ:ishma ta" nofs indiviz (1/2) il-konjugi Bajada u Magro, u nofs indiviz (1/2) Micsav
Limited, pero flimkicn u in solidum bejnicthom, favur:

Dettor Lydia Abela, bint Anthony Zerafa u Emanuela mec Sciberras, imwiclda Pieta’,
Maha fit-tmintax (18) ta’ Ottubru clf disa’ mija u tmienja u sebghin (1978) u residenti
Xewkija, Ghawdex: Karta tal-Identita® numru u zewgha Dottor Robert Abela,
bin Dottor George Abela u Margaret Rose nee Cauchi, imwieled San Giljan, Malta fis-
sebgha (7) 2’ Dicembru elf disa’ mija u schgha u sebghin (1977) u residenti Qormi, Mala:
Karta tal-Identita’ numru -

Tal-porzjon art imsejjha Ta' Hanzira, fix-Xewkija, Ghawdex, tal-kejl 12’ cirka hames mitt
metru kwadru (500m.k.), u konfinanti punent ma’ beni tas-successuri fit-titolu 1a® Patist
Xemi, Ivant in parti ma’ beni tal-Kompraturi, u in parti ma® terzi mhux maghrufa, u
nofsinhar in parti mal-passagg imsemmi izjed l-isfel (Ii huwa wkoll inkluz dan il-bejgh) u
in parti ma® beni 1al-konjugi Psaila, jew irjich verjuri, u din kil murija bl-ittra A u bil-kulur
ahmar fuq il-pjanti annessi ma’ l-att u mmarkati dokumenti “B” u “C™,

Inkluz ma® dan il-bejgh hemm wkoll nofs indiviz (1/2), jew ahjar kull dritt li I-Vendituri
ghandhom, mill-passagg privat minn fejn l-istess an ghandha l-access taghha, |i jigi fuq in-
naha tan-nofsinhar, tal-kejl 1a’ cirka tnejn u tletin metru kwadru (32 m.k.), kif muri bl-ittra B
u kulur blu fug l-istess pjanti annessi ma” l-att. Dan il-passagg huwa wkoll soggett ghad-
dritt ta® uzu kemm bir-rigel kif wkoll bil-vettura mill-konjugi Psaila kif jirrizuha mill-an
tan-Nutar Dottor Ruben Casingena tal-wiched u ghoxrin (21) ta® Jannar cifejn v disgha
(2009). Inoltre l-istess passagg huwa wholl sogeett ghal kwalunkwe servizzi, li jservu k-
istess propjeta tal-konjugi Psaila.

Ghall finijiet ta* kjarifika, il-Vendituri ddikjaraw illi permezz tal-kuntratt, huma bieghu kull
sehem u/jew interess Ii huma ghandhom l-istess an.

L-immobbli gie mibjugh bhala liberu u frank, bid-drittijict u |-pertinenzi tieghu kollha u bil-
pussess vakant,

Dan il-bejgh sar u gie accettat bil-prezz ta’ mija u tmenin elf Euro (€180,000).

RICEVUTA

Dr. Enzo Refalo LL.D. Lo AF




DOKUMENT C

Kummissarju ghall-Istandards
fil-Hajja Pubblika

21ta’ Frar 2024

Onorevoli Dr Robert Abela
Prim Ministru

Bl-email fuqg robert.abela@gov.mt

Onor. Prim Ministru,

Kaz K/055 — allegazzjoni dwar nuqqas ta’ dikjarazzjoni ta’ propjeta
f'Ghawdex u tal-fondi li ntuzaw ghall-akkwist taghha

Dan |-Ufficcju gie mitlub jinvestiga allegazzjoni li fid-dikjarazzjoni tal-assi
tieghek ghas-sena 2022, inti nqgast milli tiddikjara propjeta fix-Xewkija,
Ghawdex, kif ukoll is-sors tal-fondi li ntuzaw ghall-akkwist tal-propjeta. L-
ilment relevanti huwa anness ma’ din I-ittra, flimkien ma’ messagg iehor li
ntbaghat lil dan I-Uffi¢¢ju mill-ilmentatur.

Jiena ged nikkunsidra dan I-ilment fid-dawl ta’ dawn id-dispozizzjonijiet tal-
Kodici ta’ Etika ghall-Ministri u Segretarji Parlamentari, li jinsab fit-tieni skeda
tal-Att dwar Standards fil-Hajja Pubblika:

4.4  lI-Ministri ghandhom bl-aktar mod possibbli jkunu miftuha fl-
ghoti ta’ informazzjoni lill-Parlament u lill-pubbliku ingenerali.

5.7 Onesta — il-Ministri ghandhom jevitaw li jidhlu f’konflitti ta’
interess bejn l-interess pubbliku u dak privat taghhom u ghandhom
jaghtu informazzjoni shiha u korretta lill-Parlament, lill-Kabinett u lill-
pubbliku ingenerali. ‘

7.3 Hekk kif Ministru jinghata I-kariga, ghandu minnufih jaghti
rendikont tal-assi u l-interessi tieghu lis-Segretarju tal-Kabinett fuq il-
formola relattiva. Ghandu jigi indikat ukoll lis-Segretarju tal-Kabinett kull
interess illi jista’” b’xi mod jaghti lok ghal percezzjoni ta’ konflitt ta’
interess jew konflitt ta’ interess reali. Dan ir-rendikont ghandu jinghata
kull sena bil-mod indikat minn zmien ghal zmien.

Inti mitlub taghti I-veduti tieghek b’'mod generali dwar l-ilment u I-messagg
sussegwenti tal-ilmentatur, u b’mod partikolari tghidli:

Ufficéju tal-Kummissarju ghall-Istandards fil-Hajja Pubblika, 11, Trig San Pawl, il-Belt Valletta VLT 1210, Malta
(+356) 27 269 593 office@standardscommissioner.com  www.standardscommissioner,com

Kummissarju ghall-Istandards
fil-Hajja Pubblika

(a)

(b)

(c)
(d)

jekk il-kopja tal-kuntratt ta’ akkwist fornuta mill-ilmentatur mal-
messagg tieghu tat-13 ta’ Frar 2024 (annessa ma’ din l-ittra flimkien mal-
messagg) hix kopja genwina tal-kuntratt ta’ akkwist tal-propjeta in
kwistjoni;

x’kienet ir-raguni li din il-propjeta ma tidhirx fid-dikjarazzjoni tal-assi
tieghek ghas-sena 2022;

x'kien is-sors tal-fondi li ntuzaw ghall-akkwist tal-propjeta;

jekk fil-fehma tieghek dawn il-fondi kellhomx jigu nkluzi fid-dikjarazzjoni
tal-assi tieghek, galadarba I-formola tad-dikjarazzjoni titlob li ministru
jiddikjara fost affarijiet ohra is-somma totali ta’ flus li ghandu depositati
f'banek u kull xorta ta’ interess finanzjarju, inkluz dawk tal-konjugi jekk
ikunu parti mill-komunjoni tal-akkwisti.

Gentilment mitlub twiegeb sa mhux aktar tard mill-Gimgha 15 ta’ Marzu 2024.
Aktar tard tista’ tintalab tikkonferma r-risposti tieghek bil-gurament.

Insellimlek,

Prim Imhallef Emeritu Joseph Azzopardi
Kummissarju ghall-Istandards fil-Hajja Pubblika



DOKUMENT D

PRIM MINISTRU
BERGA TA' KASTILJA, VALLETTA, MALTA

15 ta’ Marzu 2024

Prim Imhallef Emeritus Dottor Joseph Azzopardi
Kummissarju ghall-iStandards fil-Hajja Pubblika
Uffie¢ju tal-Kummissarju ghall-iStandards fil-Hajja Pubblika

Ghaziz Sur Kummissarju,

RE : Rif. tieghek K/055

Niktiblek b’referenza, u bi twegiba, ghall-ittra tieghek datata 21 ta’ Frar 2024.

Ikun xieraq, qabel it-twettieq ta' kull xorta ta' indagini dwar Il-ilment odjern, illi jsir l-aécertament
mehtieg dwar jekk I-ilment imressaq fit-12 ta’ Frar 2024 (u messagg li jgib id-data tal-jum sussegwenti)
tressaqx quddiemek tempestivament, u ghalhekk entro t-terminu statutorju ta’ tletin (30) jum tax-xoghol
mahsub fl-artikolu 14(2) tal-Att dwar 1-iStandards fil-Hajja Pubblika, Kap 570.

Qed nannetti dokument markat “A”, fejn fl-14 ta' Novembru, 2023 kienu gew rappurtati fid-dominju
pubbliku l-allegazzjonijiet gratuwiti mertu ta' dan I-ilment.

Il-harsien tat-termini statutorji jikkostitwixxi materja ta' ordni pubbliku, li m'hijiex derogabbli jew mod
iehor rinunzjabbli. Dan hu terminu perentorju li dwaru ma hemmx possibilita’ la ta’ proroga, u lanqas
ta’ sospensjoni jew interruzzjoni.

In-nuqqas ta’ harsien tal-istess, li jimporta d-dekadenza tal-ilment, jikkostitwixxi materja sollevabbli ex
officio', u li ghal kull buon fini u effett tal-ligi qed tigi formalment sollevata.

“Tali termini ma jistghux bl-ebda mod jigu injorati u langas bil-kunsens tal-partijiet rinunzjati jew
mibdula. Dawn it-termini jehtieg li jigu osservati, u dan taht piena ta' irritwalita’ u nullita’ tal-

proceduri’.”

Ghoddni tieghek.

%HQ\Q_; T

Robert Abela
Prim Ministru

' Ara, fost ohrajn,“Dr Cedric Mifsud u Dr Michael Camilleri bhala mandatarju specjali ta’
Nazzareno Bezzina, Joseph Bezzina, Catherine Avero, George Bezzina, Angelo Bezzina kollha
eredi ta’ Bartolomeo u Giuseppa konjugi Bezzina v. Andrew u Theresa sive Tessie Azzopardi”
Appell numru 831/14, deciza mill-Qorti tal-Appell (Sede Superjuri) fis-27 ta' Mejju, 2016 u “John
Azzopardi vs ll-Kummissarju tat-Taxxa fuq il-Valur Mizjud” Appell 16/06 decia mill-Qorti ta'l-Appell
(Sede Inferjuri) fit-12 ta’ April 2007.

2 SANT POLLY vs DIRETTUR SIGURTA SOCJALI, per il-kompjant Imh. Philip Sciberras, 16/12/2002

Robert Abela bought €315,000
worth of land in Xewkija in
under two years with
undeclared capital

@ November 14,2023 & camillerimark & Blog Posts ¢ 10

Robert Abela

Robert Abela (aka, Saddam Hussein) bought two parcels of land in 2022
and 2023 for a total of €315,000 with capital that was undeclared. If this
was the case with an ordinary person, an STR would have to be filed to the
FIAU by the bank conducting the money transfer as per anti-money-
laundering procedures. If the transaction was done in hard cash, then it is
a police matter. Really, there is no other explanation for this.

Malta Hanina, Kif saret ir-ricerka Malta Hanina,
Hobza u Sardina 2 fug Juan Bautista Hobza Sardina
Azopardo

These are Robert Abela’s finances from 2022 to 2023 as per his declaration
of assets. As per his declaration of assets for 2022, he had a total of
€356,402 in cash and in his declaration of assets for 2023 he declared
€388,567 in cash in his bank accounts. His security holdings remained
unchanged. | did not find the 2021 document but a Times of Malta report
states that the sum of capital had remained somewhat the same,
increasing a little, meaning that basically, Robert Abela’s land purchases
were made with undeclared capital.

Prime Minister Robert Abela earns a salary of just €65,000 per year,
however, his yearly expenditure is most probably higher than his net salary

gain given that he takes very long holidays cruising the Mediterranean
with his boat.

